
86.

Na osnovu ¢lana 37. stav 1. tacka f) Ustava Zenicko-
dobojskog  kantona,  Skupstina  Zenicko-dobojskog
kantona, na 26. sjednici, odrzanoj 11.04.2016. godine,
donosi:

ZAKON O POZORISNOJ DJELATNOSTI

DIO PRVI-OSNOVNE ODREDBE

Clan 1.
(Predmet Zakona)

Ovim zakonom ureduje se pozoris$na djelatnost kao dio
kulturnih i1 umjetnickih vrijednosti na podrucju Zenicko-
dobojskog kantona (u daljem tekstu: Kanton), osnivanje i
rad pozoriSta i pozorisnih grupa, status i djelovanje
pozori$nih umjetnika i drugih pozoris$nih radnika, nadzor
nad radom pozoris§ta i drugih pravnih lica koja se bave
pozorisnom djelatno$¢u i druga pitanja od znacaja za
pozori$nu djelatnost.

Clan 2.
(Definicija pozorisne djelatnosti)

(1) Pozorisna djelatnost u smislu ovog Zakona podra-
zumijeva pripremu za javno prikazivanje i javno
prikazivanje dramskih, muzi¢kih, muzi¢ko-scenskih,
opernih, baletnih, plesnih, lutkarskih, kao i svih
sintetskih oblika scenskih djela.

(2) Sintetski oblici scenskih djela objedinjuju vise oblika
pozori$ne umjetnosti i djelatnosti.

(3) Pozorisna djelatnost je kulturna i umjetnicka djelatnost
od javnog interesa.

(4) Javni interes u pozorisnoj djelatnosti ostvaruje se na
nacin i pod uslovima propisanim zakonom.

Clan 3.
(Definicija pozorista)

Pozoriste u smislu ovog Zakona je umjetnicka
ustanova, potpuno slobodna u svom stvaralackom
djelovanju i samostalna u sastavljanju i stvaranju svog
programa kojim se afirmiSu umjetnicke, opce ljudske i
univerzalne civilizacijske vrijednosti.

Clan 4.
(Obavljanje pozori$ne djelatnosti i njeni nosioci)
(1) Pozorisna djelatnost moze se obavljati profesionalno
ili amaterski.

(2) Profesionalnu pozorisnu djelatnost u pravilu obavljaju
pozorista.

(3) Pozorisnu djelatnost mogu obavljati i druga pravna i
fizicka lica, pod uslovima i na nacin utvrden ovim
Zakonom.

Clan 5.
(Organizacioni oblici za obavljanje pozoriSne
djelatnosti)
(1) Pozori$nu djelatnost u smislu prethodnog ¢lana ovog
Zakona mogu obavljati:

a) pozorista kao javne ustanove (u daljem tekstu: javno
pozoriste),

b) pozorista kao privatne ustanove (u daljem tekstu:
privatno pozoriste),

C) pozorisne grupe,

d) udruZenja gradana
pozori$ne djelatnosti i

registrovana za obavljanje

e) samostalni umjetnici.

(2) Tzuzetno od odredbi iz stava (1) ovog ¢lana, pozori$na
djelatnost, moze se obavljati i unutar zasebne
organizacione jedinice u okviru drugog pravnog lica.

Clan 6.
(Pozoris$na djelatnost u visokoSkolskim ustanovama)
Pozorisnu djelatnost mogu obavljati i univerziteti i
druge visokoskolske ustanove, ukoliko u okviru svoje
registrovane umjetnicke djelatnosti pripremaju i javno
izvode scenske projekte ili obavljaju usluge iz oblasti
pozoris$ne i muzi¢ko-scenske djelatnosti.

Clan 7.
(Zabrana cenzure i sloboda izvodenja scenskog djela)
(1) Pozorista su potpuno slobodna, autonomna i
samostalna u svom stvaralackom i umjetnickom
djelovanju.

(2) Strogo je zabranjen bilo kakav oblik cenzure pripreme
ijavnog izvodenja scenskog djela.

(3) Niko nema pravo nezakonito ograni¢iti slobodu

pripreme i javnog izvodenja scenskog djela.

Clan 8.
(Definicije pojedinih izraza u Zakonu)
Pojedini izrazi i pojmovi upotrijebljeni u ovom zakonu
imaju sljedece znacenje:

a) scensko djelo obuhvata umjetni¢ka djela, kao i
sinkreticne oblike scenskog deSavanja nastale u
obliku pozorisne predstave (drame, kamerne drame,
monodrame, pantomime, recital i sl.), muzicke
predstave (opera, opereta, oratorijum, mjuzikl i sl.),
plesne predstave (balet, koreodrama, folklorna
predstava i sl.), priredbe (svecCane, edukativne,
zabavno-estradne i sl.) i koncerte;

b) priprema scenskog djela obuhvata utvrdivanje
umjetni¢ke koncepcije i, u vezi sa tim, struéne i
operativno-tehnicke poslove;

c) produkcija podrazumijeva cjelokupan niz aktivnosti
na pripremi, proizvodnji, prikazivanju i izvodenju
scenskog djela;

d) javno izvodenje scenskog djela je njegovo izvodenje
pred publikom;

e) programska orijentacija obuhvata mjere i aktivnosti
na utvrdivanju koncepcije stvaralackog djelovanja
pozorista na kulturnoj i umjetni¢koj sceni Kantona i
zemlje;

f) repertoar (plan prikazivanja) je spisak scenskih djela
koja se u pozoristu prikazuju ili ¢e se prikazati u
odredenom periodu;

g) cenzura je sluzbeno procjenjivanje muzic¢ko-scenskih
djela radi njihovog odobravanja ili zabrane prije
javnog izvodenja;

h) kulturno  naslijede = Bosne i  Hercegovine
podrazumijeva  bosanskohercegovacko  kulturno
naslijede i kulturno naslijede nacionalnih i etni¢kih
grupa iz Bosne i Hercegovine;

i) umjetni¢ka koncepcija je planirano umjetnicko
osmisljavanje i vodenje scenskog djela;

j) umjetni¢ki ansambl je skup pozori$nih umjetnika u
pozoristu koji ¢ine posebnu organizacionu jedinicu;

k) recenzija je kriticki i struéno-umjetni¢ki prikaz,
odnosno ocjena scenskog djela;

I) visoka pozorisna reputacija predstavlja stvaralacki
ugled iz oblasti pozorisSne umjetnosti, koji je
potvrden na osnovu strukovnih nagrada i drugih
priznanja u zemlji i inostranstvu, kao i ostvarenih
visokih dometa u pozori$noj umjetnosti;

m) pozorina sezona je vremenski period u toku
kalendarske godine u okviru kojeg se realizuje
program pozorista.

DIO DRUGI — OSNIVANJE POZORISTA

Clan 9.
(Osnivanje pozoriSta i upis u registre)
(1) Pozoriste se osniva u skladu sa posebnim propisom
kojim se ureduje rad ustanova.

(2) Pozorista i pozoris$ne grupe se upisuju u Registar.

Clan 10.
(Osnivadi javnog i privatnog pozorista)
(1) Osnivaci pozorista mogu biti domaca i strana pravna i
fizicka lica pod uslovima utvrdenim zakonom.

(2) Pozoriste kao javnu ustanovu moze osnovati Kanton,
odnosno grad ili op¢ina sa teritorije Kantona (u daljem
tekstu: grad ili opcina), donoSenjem akta o osnivanju
pozorista.

(3) Pozoriste kao privatnu ustanovu mogu osnovati
domaca pravna i fizicka lica donoSenjem akta o
oshivanju.

(4) Osnivaci iz stava (1) i (2) ovog ¢lana obavezni su
prethodno od ministarstva nadleznog za poslove
kulture pribaviti rjeSenje o ispunjavanju uslova za
osnivanje i pocetak rada pozorista.

(5) Osniva¢ supsidijarno odgovara za obaveze pozorista
srazmjerno visini osnivackog uloga.

Clan 11.
(Suosnivaci javnog pozorista -pozorista kao javne
ustanove)
(1) Pozoriste moze imati dva ili viSe suosnivaca (u daljem
tekstu: suosnivaci).

(2) Suosniva¢i medusobna prava i obaveze u pogledu
osiguravanja sredstava i svih ostalih pitanja vezanih uz
rad pozorista ureduju aktom o osnivanju, pravilima i
medusobnim ugovorom.

(3) Suosnivaci ne mogu ugovorom iz stava (2) ovog ¢lana
iskljuciti ili ograniciti odgovornost za obaveze ispod
nivoa svog osnivackog udjela.

(4) Ako se ne zakljuéi ugovor iz stava (2) ovog ¢lana,
suosnivaci su duzni osigurati privremeno finansiranje
najmanje u visini sredstava osiguranih u prethodnoj
godini.

Clan 12.
(Uslovi za osnivanje pozorista)
(1) Pozoriste se moze osnovati u svim oblicima svojine
ako su ispunjeni materijalni, tehnicki i kadrovski
uslovi za njegovo osnivanje.

(2) Tehnicke i kadrovske uslove za osnivanje i rad
pozorista iz stava (1) ovog ¢lana, posebnim
pravilnikom utvrduje Ministar.

Clan 13.
(Sredstva za osnivanje i rad pozorista)
Osnivac je duzan osigurati sredstva sa osnivanje i rad
pozoriSta, a koja obuhvataju sredstva za place i
materijalne izdatke.

DIO TRECI - RAD POZORISTA
POGLAVLJE I. - NACELA RADA

Clan 14.
(Plan i program rada pozorista)
Plan i program rada pozoriSta i pozori$ni repertoar
usvaja upravni odbor pozorista na prijedlog direktora.

Clan 15.
(Javnost rada pozorista)
(1) Pozoriste je obavezno poStovati javnost rada i javno
objaviti slijedece:

a) umjetni¢ku koncepciju;
b) opce smjernice repertoarske politike i
c) godisnji repertoarski plan;

d) misiju, viziju, te programske i poslovne ciljeve.

(2) Pozoriste, pozorisna grupa i udruzenje koje obavlja
pozorisnu djelatnost su duzni imati aktivnu zvani¢nu
internetsku stranicu na kojoj ¢e biti dostupni Svi
propisi o pozoris$noj djelatnosti, pravila i op¢i akti, akti
iz stava (1) ovog €lana, kao i ostali akti koji se odnose
na rad i poslovanje pozorista ili pozoriSne grupe, javni
konkursi, oglasi, pozivi, tenderi i sli¢no.

(3) Blize odredbe o javnosti rada pozorista utvrduju se
pravilima pozorista.

Clan 16.
(Arhivska grada pozorista)
(1) Pozoriste je obavezno ¢uvati dokumentaciju u skladu
sa propisima o zastiti arhivske grade i arhivima.

(2) Pozoriste kao javna ustanova je obavezno snimati sve
premijerne izvedbe i sa¢uvati ih u skladu sa propisima
o zastiti arhivske grade, a ostale predstave po potrebi i
u skladu sa moguénostima.

(3) Kad pozoriste prestane sa radom dokumentacija,
sredena prema propisima koji vrijede za arhivsku
gradu, predaje se na ¢uvanje nadleZznom arhivu.

(4) Pozoriste, u svom radu, narolito je obavezno
pridrzavati se propisa o autorskim i srodnim pravima.

Clan 17.
(Evidencija tekuéeg rada pozorista)
(1) Pozoriste je obavezno voditi evidenciju tekuceg rada.

(2) Pravilnik o sadrzaju i naCinu vodenja evidencije iz
stava (1) ovog ¢lana donosi Ministar.

(3) Pozoriste obavezno ¢uva dokumentaciju, registraturnu
i arhivsku gradu u skladu sa propisima o zastiti
arhivske grade i arhivima.

Clan 18.
(Prestanak rada pozorista)
Pozoriste prestaje sa radom pod uslovima, na nacin i
po postupku odredenom zakonom kojim se ureduje rad
ustanova.

Clan 19.
(Primjena Zakona i na ostale organizacione oblike)

Odredbe ovog Zakona o osnivanju, registraciji, radu i
prestanku rada pozorista, odgovarajuce se primjenjuju i na
pozorisnu djelatnost unutar centra za kulturu, doma
kulture i druge profesionalne umjetnicke ansamble i
muzicko-scenske grupe, ukoliko posebnim zakonom nije
drugacije odredeno.

POGLAVLJE 1l. -OSNIVANJE POZORISTA KAO
JAVNE USTANOVE

Odjeljak A. - Nacin rada

Clan 20.
(Osnivaci pozorista kao javnih ustanova)

(1) Kanton, grad ili opéina sa teritorije Kantona mogu
osnovati pozoriSte kao javnu ustanovu (u daljem
tekstu: javno pozoriste) radi trajnog i nesmetanog
obavljanja pozori$ne djelatnosti u javnom interesu.

(2) Osniva¢ iz stava (1) ovog ¢lana obavezan je prije
donosenja akta o osnivanju, usvojiti elaborat kojim se
utvrduje opravdanost 1 potreba za osnivanjem
pozorista, a koji sadrzi narocito:

a) ciljeve radi kojih se osniva pozoriste;
b) javni interes za oshivanjem pozorista;
c) programsku orijentaciju pozorista;

d) uslove za osnivanje pozori$ta u pogledu: pozori$nog
prostora, opreme, umjetnickog kadra i sredstava za
osnivanje i obavljanje djelatnosti pozorista.

Clan 21.
(Programska orijentacija pozorista)

(1) Javno pozoriste je duzno u svojoj programskoj
orijentaciji i repertoarskim planovima posebnu paznju
posveéivati  knjizevnim 1 umjetnickim  djelima
savremenog domadeg stvaralastva, ukljucujuéi i djela
sa istog jeziCkog podrucja, kao i djelima iz pozori$nog,
knjizevnog i kulturnog naslijeda Bosne i Hercegovine,
te podsticati razvoj savremenog umjetnickog i
pozori$nog stvaralastva S§to ukljuuje 1 pripremu i
javno izvodenje autorskih projekata pozori$nih
umjetnika.

(2) Ciljeve i zadatke iz stava (1) ovog ¢lana, javno
pozoriste ostvaruje na nacin da Sto visSe je moguce
postuje ravnopravnost konstitutivnih naroda Bosne i
Hercegovine i svih njenih gradana, kao i regionalnu
zastupljenost kod utvrdivanja svojih programa.

(3) Javno pozoriste, koliko god to dozvoljava njihova
programska orijentacija i produkcijske mogucnosti,
pripremaju i javno izvode projekte i programe za djecu
i mlade, $to ukljucuje i projekte dramske i umjetnicke
edukacije koji za cilj imaju razvijanje kreativnosti i
poveéanje sposobnosti praéenja i razumijevanja
scenskog i umjetnickog djela.

(4) Javno pozoriste saraduje sa pozoristima, ansamblima,
udruzenjima i1 drugim organizacijama nacionalnih
manjina radi podsticanja slobode kulturnog izrazavanja
na jezicima nacionalnih manjina i pruzanja pomoc¢i u
oc¢uvanju njihovog kulturnog i nacionalnog identiteta.

Clan 22.
(Saradnja izmedu pozorista i podr§ka drugim
subjektima pozoris$ne djelatnosti)

(1) Javno pozoriste u obavljanju svoje djelatnosti stalno ili
povremeno razvija projekte razmjene programa i
gostovanja, kao i ostvarivanja svih drugih oblika
saradnje, Sto moze ukljucivati i realizaciju zajednickih
programa i koprodukcijska partnerstva.

(2) Dio sredstava za realizaciju ciljeva iz stava (1) ovog
¢lana osigurava osnivac pozorista.

(3) Javna pozorista mogu, u svrhu promocije i afirmacije
nezavisne pozorisne i kulturne scene, a u skladu sa
svojim moguénostima i potrebama, podrzavati i
pomagati rad pozorisnih grupa i udruzenja koja
obavljaju pozori$nu djelatnost, te sa njima uéestvovati
u realizaciji zajednickih projekata.

Odjeljak B. — Sredstva za rad pozorista

Clan 23.
(Izvori sredstava za rad pozorista)
(1) Sredstva za rad pozorista osiguravaju se iz:

a) budZeta osnivata po kriterijima koje svake
kalendarske, odnosno budzetske godine utvrduje
osnivac,

b) vlastitih, odnosno prihoda ostvarenih djelatnoscu
pozorista,

¢) prihoda ostvarenih po osnovu sponzorstva, donacija,
poklona, zaklada i fondacija, marketinskih aktivnosti
i drugih nacina finansiranja u skladu sa zakonom.

(2) U slucaju da se utvrde moguénosti i potrebe, pozoriste
moze dugoro¢no komercijalno iznajmljivati dio svojih
prostornih ili tehnicko-tehnoloskih i produkcijskih
resursa o ¢emu odlucuje upravni odbor pozorista na
prijedlog direktora.

(3) Nadzor nad finansijskim poslovanjem i namjenskim
koriStenjem budzetskih sredstava vr$i osnivac.

Clan 24.
(Ostala budZetska sredstva za rad pozorista)

(1) Sredstva za rad pozorista, osim iz budZeta osnivaca,
mogu se osigurati i iz budzeta drugih nivoa vlasti,
ukoliko je program ili dio programa pozorista od
javnog interesa za tu zajednicu.

(2) Da je program ili dio programa pozorista od javnog
interesa za Kanton, grad ili op¢inu utvrduje svojim
zakljuckom Vlada Kantona, odnosno gradsko ili
op¢insko vijeCe, na prijedlog Ministarstva, odnosno
nadlezne gradske ili op¢inske sluzbe.

(3) Medusobna prava i obaveze u pogledu obezbjedivanja
sredstava u smislu stava (1) ovog ¢lana bit ¢e utvrdena
ugovorom izmedu zainteresovanih drugih nivoa vlasti.

Clan 25.
(Obaveze osnivaca)
(1) Osnivac je obavezan obezbijediti sredstva za redovan
program pozorista.

(2) Sredstva iz stava (1) ovog ¢lana obuhvataju sredstva za
program i materijalne izdatke.

(3) Sredstva za program obuhvataju plate i honorare
angazovanih umjetnika i ostalog neophodnog osoblja,
te troSkove opreme i izvodenja programa.

(4) Sredstva za materijalne izdatke ¢ine sredstva za rad i
odrzavanje prostornih, tehni¢kih i produkcionih
kapaciteta, kao i drugi teku¢i izdaci.

(5) Za finansiranje posebnih programa koji ne &ine
redovan program pozoriSta i pozoriSnog ansambla,
sredstva se obezbjeduju posebnim ugovorom izmedu
pozorista i naru¢ioca toga programa.

POGLAVLJE IIl. — ORGANI UPRAVLJANJA,
RUKOVODENJA I DRUGI ORGANI POZORISTA

Clan 26.
(Organi pozorista kao javne ustanove)
Pozoriste kao javna ustanova obavezno ima:

a) upravni odbor kao organ upravljanja,
b) nadzorni odbor kao organ kontrole poslovanja,
c) direktora kao organ rukovodenja i

d) umjetnicki savjet kao savjetodavno tijelo.
Odjeljak A. —Upravni odbor

Clan 27.
(Upravni odbor, prava i obaveze)

(1) Polozaj, prava i obaveze upravnog odbora javnog
pozorista (u daljem tekstu: upravni odbor), kao i tacan
broj c¢lanova, nacin njihovog izbora, imenovanja i
razrijeSenja, reguliSu se ovim Zakonom, pravilima
pozorista i propisom kojim se ureduje rad ustanova.

(2) Mandat ¢lanova upravnog odbora traje Cetiri godine uz
moguénost ponovnog izbora i imenovanja.

Clan 28.
(Broj €lanova, struktura i nacin izbora upravnog
odbora)
(1) Upravni odbor ima tri ¢lana.

(2) Dva ¢lana upravnog odbora imenuje osnivag, iz reda
uglednih umjetnika i priznatih radnika u kulturi koji
nisu zaposleni u tom pozoriStu, a na 0SNOVU javnog
konkursa.

(3) Clanovi upravnog odbora iz stava (2) ovog ¢lana mogu
biti zaposlenici nadleznog ministarstva za poslove

kulture (u daljem tekstu: nadlezno ministarstvo),
odnosno gradske ili opéinske sluzbe nadlezne za
poslove kulture na ¢ijem podrucju pozoriste djeluje.

(4) Jednog ¢lana upravnog odbora, iz reda pozori$nih
umjetnika, imenuje osniva¢ na prijedlog pozori$nih
umjetnika zaposlenih u javnom pozoriStu, a prema
proceduri koja je blize odredena pravilima pozorista.

(5) Procedura prijedloga ¢lana, odnosno ¢lanova upravnog
odbora iz reda pozoriSnih umjetnika provodi se
koordinirano i u terminima usaglasenim sa osnivacem,
na nacin da bude zavrSena prije objavljivanja javnog
konkursa iz stava (2) ovog ¢lana.

(6) U slucaju nedavanja saglasnosti na prijedlog iz stava
(4) ovog ¢lana, osniva¢ zadrzava pravo da izbor i
imenovanje preostalog ¢lana, odnosno ¢lanova
upravnog odbora iz reda pozorisnih umjetnika,
provede u skladu sa procedurom javnog konkursa iz
stava (2) ovog ¢lana.

Clan 29.
(Uslovi i ogranicenja pri izboru i imenovanju
predsjednika i ¢lanova upravnog odbora)

(1) Za predsjednika i ¢lana upravnog odbora moze biti
imenovano lice koje ima zavrSen najmanje prvi ciklus
studija Bolonjskog sistema $kolovanja sa najmanje 240
ECTS bodova, odnosno visoku strué¢nu spremu (VSS -
VIl stepen) u skladu sa propisima o visokom
obrazovanju,  umjetnickog,  humanistickog  ili
drustvenog usmjerenja, kao i ostvarene i dokazane
rezultate rada u oblasti kulture, umjetnosti, nauke ili
obrazovanja.

(2) Predsjednik upravnog odbora pozorista moze se birati i
imenovati isklju¢ivo iz dijela ¢lanova koji nisu
zaposleni u tom pozoristu.

(3) Niko ne moze istovremeno ostvarivati ¢lanstvo u vise
od dva upravna odbora pozorista, niti rukovodeca lica
jednog pozorista sa podru¢ja Kantona mogu biti u
upravnom odboru drugog pozorista u zemlji ili
inostranstvu.

(4) Direktor i rukovodioci organizacionih jedinica u
pozoriStu ne mogu biti ¢lanovi upravnog odbora.

Clan 30.
(Sukob interesa i prestanak ¢lanstva u upravnom
odboru)
(1) Ako ¢lanu upravnog odbora iz reda pozori$nih
umjetnika prestane radni odnos u pozoristu, prestaje i
¢lanstvo u upravnom odboru tog pozorista.

(2) Ako ¢lan upravnog odbora iz reda pozori$nih
umjetnika postane rukovodilac organizacione jedinice
u tom pozoriStu, prestaje mu i ¢lanstvo u upravnom
odboru tog pozorista.

(3) U slugajevima iz stava (1) i (2) ovog ¢lana hitno se
provodi postupak izbora i imenovanja novog c¢lana
upravnog odbora iz reda pozorisnih umjetnika
zaposlenih u pozoristu, u skladu sa odredbama ovog
Zakona.

Clan 31.
(Imenovanje ¢lanova upravnog odbora)

(1) Clanove upravnog odbora javnog pozoriita kojem je
osniva¢ Skupstina Kantona imenuje i razrijeSava Vlada
Kantona, na prijedlog nadleznog ministarstva, a nakon
provedene procedure javnog konkursa za ¢lanove iz
reda uglednih umjetnika i priznatih radnika u kulturi i
provedene procedure izbora ¢lana iz reda pozori$nih
umjetnika iz stava (4) ¢lana 28. ovog Zakona.

(2) Clanove upravnog odbora javnog pozoriita kojem je
osnivac grad ili opéina sa podru¢ja Kantona imenuje i
razrijeSava gradonacelnik, odnosno opéinski nacelnik,
a nakon S§to nadlezna gradska, odnosno opcinska
sluzba provede proceduru javnog konkursa za ¢lanove
upravnog odbora iz reda uglednih umjetnika i priznatih
radnika u kulturi i provedene procedure izbora ¢lana iz
reda pozori$nih umjetnika iz stava (4) ¢lana 28. ovog
Zakona.

Clan 32.
(Prava i ograni¢enja ¢lanova upravnog odbora)
(1) Za vrijeme trajanja mandata ¢lanovi upravnog odbora
koji nisu zaposlenici u pozori$tu ne mogu umjetnicki
ili poslovno djelovati u tom pozoristu.

(2) Za vrijeme trajanja mandata ¢lanovi upravnog odbora
iz reda pozorisnih umjetnika koji su zaposlenici u
pozoristu ne mogu ostvariti bilo koji oblik dodatnog
ugovornog angazmana u tom pozoriStu koji
podrazumijeva finansijsku dobit, osim prava koja
proisticu iz ugovora o radu.

(3) Clanovi upravnog odbora javnog pozorista ostvaruju
pravo na novcanu naknadu za svoj rad u visini koja se
utvrduje odlukom osnivaca.

Odjeljak B.- Nadzorni odbor

Clan 33.
( Nadzorni odbor, prava i obaveze)
(1) Nadzorni odbor javnog pozorista (u daljem tekstu:
nadzorni odbor) je organ Kkontrole poslovanja
pozorista.

(2) Polozaj, prava i obaveze nadzornog odbora javnog
pozorista, kao i tacan broj ¢lanova, nacin njihovog
izbora, imenovanja i razrijeSenja, reguliSu se ovim
Zakonom, pravilima pozoriSta i propisom kojim se
ureduje rad ustanova.

(3) Mandat ¢lanova nadzornog odbora traje Cetiri godine
uz mogucnost ponovnog izbora i imenovanja.

Clan 34.
(Broj ¢lanova, struktura i nacin izbora nadzornog
odbora)
(1) Nadzorni odbor ima tri ¢lana.

(2) Predsjednika i ¢lanove nadzornog odbora imenuje i
razrjeSava osnivac.

(3) Predsjednika i ¢lanove nadzornog odbora javnog
pozorista ¢iji je osniva¢ Skupstina Kantona, imenuje
Vlada Kantona na prijedlog nadleznog ministarstva, a
nakon provedene procedure javnog konkursa.

(4) Clanove nadzornog odbora javnog pozorista &iji je
osnivac grad ili op¢ina sa podru¢ja Kantona imenuje i
razrjeSava gradonacelnik, odnosno opéinski nacelnik, a
nakon §to nadlezna gradska, odnosno opcinska sluzba
provede proceduru javnog konkursa.

(5) Jedan ¢lan nadzornog odbora
struénih zaposlenika u ustanovi.

imenuje se iz reda

Clan 35.
(Djelokrug Nadzornog odbora)
Nadzorni odbor:

a) analizira izvje$taje o poslovanju pozorista,

b) u obavljanju nadzora nad upotrebom sredstava za
rad, pregleda godisnji izvjeStaj o poslovanju i
godisnji obracun,

€) pregleda i provjerava urednost i zakonitost vodenja
poslovnih knjiga i

d) izvjestava osnivaca, upravni odbor i direktora o
rezultatima nadzora.

Odjeljak C. - Direktor

Clan 36.
(Direktor pozorista)

(1) Direktor pozoriSta zastupa i predstavlja pozoriste,
organizuje 1 provodi umjetnicku, programsku,
poslovnu i kadrovsku politiku i odgovoran je za
zakonitost rada pozorista.



Broj 4 — strana 504

.SLUZBENE NOVINE ZENICKO-DOBOJSKOG KANTONA“

petak, 15.04.2016.

(2) Blizi wuslovi za imenovanje
odreduju se pravilima pozorista.

direktora pozorista

(3) Prava i obaveza direktora ureduju se pravilima
pozorista u skladu sa ovim Zakonom i propisom kojim
se ureduje rad ustanova.

Clan 37.
(Imenovanje irazrjeSenje direktora)
(1) Direktora pozoriSta ¢iji je osniva¢ Kanton imenuje
upravni odbor, uz prethodnu saglasnost Vlade
Kantona, na prijedlog nadleznog ministarstva, na

osnovu provedene procedure javnog konkursa.

(2) Direktora pozorista ¢iji osniva¢ je grad ili opéina sa
podruc¢ja Kantona imenuje upravni odbor, uz
prethodnu  saglasnost  gradonacelnika  odnosno
op¢inskog nacelnika, na prijedlog nadlezne gradske
odnosno opcinske sluzbe, a na osnovu provedene
procedure javnog konkursa.

(3) Direktor pozorista imenuje se na period od Cetiri
godine, uz moguénost ponovnog izbora i imenovanja,
na osnovu provedene procedure javnog konkursa i
temeljem predlozenog okvirnog cetvorogodi$njeg
programa rada pozoriSta Sto podrazumijeva plan
poslovnih i programskih aktivnosti, a koji obavezno
treba sadrzavati okvirni finansijski i kadrovski plan
njegovog ostvarivanja.

(4) Upravni odbor pozorista raspisuje i provodi konkursnu
proceduru za izbor i imenovanje direktora u skladu sa
zakonom i pravilima ustanove.

(5) Predsjednik i ¢lanovi upravnog odbora ne mogu se
prijaviti na javni konkurs za izbor i imenovanje
direktora pozorista sve dok im traje clanstvo u
upravnom odboru.

(6) Razrjesenje direktora provodi se u skladu sa pravilima
pozorista i drugim opéim aktima.

Clan 38.
(Uslovi za izbor i imenovanje direktora pozorista)
(1) Za direktora javnog pozorista moze biti imenovano
lice koje ima VSS — VII stepen stru¢ne spreme,
odnosno visoko obrazovanje prvog (240 ECTS
bodova), drugog ili tre¢eg ciklusa studija Bolonjskog
sistema  Skolovanja  humanistickog, drustvenog,
odnosno iz oblasti umjetnosti, sa najmanje 5 godina
radnog staza nakon zavrSenog fakulteta.

(2) Za direktora javnog pozori§ta moze biti imenovano
lice koje ima strucne sposobnosti, ostvarene i doka-

zane rezultate rada u oblasti kulturnog i umjetnickog
stvaralastva i menadzmenta, kako u teoriji tako i u
praksi, sa iskustvom na rukovodeéim poslovima, da
moze kreirati umjetni¢ki program, organizovati
poslovanje i doprinijeti razvoju pozorista.

(3) Blizi uslovi za izbor i imenovanje direktora i nacin
provodenja konkursne procedure utvrduju se pravilima
pozorista.

Clan 39.
(Godisnji program rada i izvjeStaj o radu)

(1) Direktor pozorista podnosi osnivacu kraéi pregled
godiSnjeg programa rada i repertoarskog plana
najkasnije do 30. novembra za slijedecu godinu, a
godisnji izvjestaj o radu u protekloj godini, najkasnije
do 31. januara za proteklu godinu.

(2) Na zahtjev osnivaca, direktor pozorista treba dostaviti
mjeseéni ili tromjeseni izvjestaj o radu i druge akte
pozorista.

Clan 40.
(Ogranicenja direktora i umjetnic¢kih rukovodioca)
Direktor pozorista i umjetnicki rukovodioci za vrijeme
trajanja mandata, odnosno tokom obavljanja poslova tog
radnog mjesta ne mogu obavljati pozorine i umjetnicke
poslove u drugim pozoristima u zemlji ili inostranstvu.

Clan 41.
(Odsustvo direktora radi umjetnickog rada izvan
pozorista ili stru¢nog usavrsavanja)

(1) Upravni odbor moze direktoru pozorista odobriti
odsustvo radi stru¢nog usavrSavanja ili radi ucesca u
projektu ili programu izvan pozorista kojim rukovodi
iskljucivo ukoliko se projekt ili program ne realizuju u
nekom drugom javnom ili privatnom pozoriStu u
zemlji ili inostranstvu, u skladu sa ovim Zakonom i
op¢im aktima pozorista.

(2) U slucaju iz prethodnog stava upravni odbor odreduje
lice koje ¢e privremeno vrSiti duznost direktora
pozorista.

Odjeljak D. — Umjetnicki savjet

Clan 42.
(Umjetnicki savjet pozoriSta)

(1) Pozoriste moze formirati Umjetni¢ki savjet kao
struéno savjetodavno tijelo koje prati ostvarivanje
programa rada pozori$ta i pozoriSnog repertoara, kao i
utvrdenu opcée programsku orijentaciju i smjernice.

(2) Umjetnicki istaknutom

savjet Cine umjetnici sa

pozorisnom reputacijom i drugi stvaraoci i teoreticari
iz oblasti pozoriSta, umjetnosti i kulture, te predsta-
vnici umjetnickog ansambla pozorista.

(3) Broj ¢lanova Umjetni¢kog savjeta, postupak i naéin
njihovog imenovanja, prava, obaveze i odgovornosti
umjetnickog savjeta blize se ureduju pravilima
pozorista.

Clan 43.
(Djelokrug umjetnickog savjeta)
Umjetnicki savjet naro€ito:

a) razmatra predlozenu umjetnicku koncepciju kreiranu
od direktora pozorista;

b) razmatra predlozeni godisnji repertoarski plan;

c) razmatra festivalsku, manifestacionu i ostale
specijalne programske djelatnosti pozorista, ukoliko
ih pozori$te organizuje.

Clan 44.
(Umjetnicke i ostale organizacione jedinice u pozoristu
i njihovi rukovodioci)
(1) U sastavu pozorista moze djelovati jedan ili vise
umjetnic¢kih ansambala i to kao zasebne organizacione
jedinice.

(2) U pozoristu mogu djelovati i druge organizacione
jedinice kao S§to je tehnika, marketing i odnosi sa
javnos¢u, administrativna sluzba, sluzba odrzavanja i
sigurnosti i slicno, pri ¢emu svaka organizaciona
jedinica moze imati svog rukovodioca.

(3) Pozoriste moze imati i umjetni¢kog direktora, odnosno
rukovodioca, i to za svaku oblast pozorisSnog
stvaralastva (drama, orkestar, opera, balet, produkcija
za djecu i mlade, i sl.), Sto moze ukljucivati i
festivalsku djelatnost kao zasebni organizacioni
segment pozorista.

(4) BliZze odredbe o unutra$njoj organizaciji i organiza-
cionoj strukturi pozori§ta, pravima i obavezama
rukovodilaca organizacionih jedinica iz stava (1) ovog
Clana, kao i uslovima i nac¢inu njihovog zaposljavanja i
angazovanja ureduju se ovim Zakonom, pravilima
pozorista i drugim op¢im aktima.

POGLAVLJE IV. - OPCI AKTI POZORISTA

Clan 45.
(Pravila pozorista)
(1) Osnovni opéi akt pozori$ta su pravila kojim se ureduju
pitanja propisana ovim Zakonom, propisom kojim se

ureduje rad ustanova, Zakonom o radu i drugim
zakonima i propisima.

(2) Pravilima pozorista mogu se urediti i sva druga pitanja
od interesa za pozoriste.

(3) Pravila pozorista donosi upravni odbor pozorista na
prijedlog direktora, uz saglasnost osnivaca.

Clan 46.
(Unutrasnja organizacija pozorista)

(1) Unutrasnja organizacija i organizaciona struktura
pozorista ureduje se posebnim pravilnikom kojim se
mogu predvidjeti i unutrasnje organizacione jedinice,
te broj potrebnih pozorisnih umjetnika i drugih
pozoris$nih radnika kao i Sistematizacija poslova sa
katalogom svih radnih mjesta u kojem su sadrzani
slijede¢i podaci: ta¢an naziv radnog mjesta, eventualni
skraceni oblik tog naziva, broj potrebnih izvrSilaca,
stepen slozenosti poslova, op¢i i posebni uslovi za
obavljanje poslova tog radnog mjesta sa posebno
naglaSenom trazenom Skolskom i struénom spremom,
koeficijent ili platni razred, nain provjere trazenih
uslova, detaljan opis poslova, te hijerarhija
odgovornosti.

(2) Pravilnik iz stava (1) ovog ¢lana donosi upravni odbor
na prijedlog direktora.

POGLAVLJE V. -POZORISTE KAO PRIVATNA
USTANOVA

Clan 47.
(Osnivadi pozorista kao privatne ustanove)
Fizicka i pravna lica izuzev pravnih lica iz ¢lana 19.
ovog Zakona mogu osnovati pozoriSte kao privatnu
ustanovu (u daljem tekstu: privatno pozoriste).

Clan 48.
(Direktor privatnog pozorista)
(1) Privatnim pozoristem rukovodi direktor.

(2) Direktora privatnog pozori$ta imenuje upravni odbor
pozorista na prijedlog vlasnika, odnosno osnivaca.

(3) Pravila i druge opée akte privatnog pozorista na
prijedlog direktora, donosi upravni odbor privatnog
pozorista uz saglasnost vlasnika, odnosno osnivaca.

Clan 49.
(Umjetnicki savjet privatnog pozorista)
Privatno pozoriSte ima umjetnic¢ki savjet Ciji se broj
¢lanova i sastav ureduju pravilima pozorista.

Clan 50.
(Program privatnog pozorista)

(1) Program privatnog pozorista, kao i ustanova iz ¢lana 6.
ovog Zakona, moze se finansirati i iz budzeta Kantona,
grada ili op¢ine na nacin utvrden ovim zakonom u
dijelu koji je od interesa za Kanton, grad ili op¢inu.

(2) Da je dio programa privatnog pozorista, odnosno
ustanove od interesa za Kanton, grad ili opcinu
utvrduje  svojim zakljuckom Vlada Kantona na
prijedlog Ministarstva, odnosno gradsko ili opéinsko
vije¢e na prijedlog nadlezne gradske ili opcinske
sluzbe.

Clan 51.
(Odgovarajuca primjena Zakona na privatna
pozorista)

Odredbe ovog Zakona o osnivanju, registrovanju,
obavljanju djelatnosti, organima upravljanja i rukovo-
denja, umjetni¢kom savjetu, odgovarajuce se primjenjuju i
na privatna pozorista.

POGLAVLJE VI. - POZORISNE GRUPE

Clan 52.
(Pozori$ni umjetnici i pozoriSne grupe)
(1)Pozoridni umjetnici koji se samostalno u vidu
zanimanja bave pozoriSnom djelatno$¢u, mogu
osnovati pozori§nu grupu.

(2)Pozori$ni umjetnici iz stava (1) ovog ¢lana mogu se
udruzivati u pozori$nu grupu po osnovu ugovora koji
sadrzi naroCito: imena pozorisnih umjetnika koji se
udruzuju, cilj osnivanja i karakter djelatnosti pozori$ne
grupe, sjediSte pozoriSne grupe, nacin sticanja i
rasporedivanja dobiti, odgovornosti za rad pozorisne
grupe, kao i druga pitanja za koja osnivaci smatraju da
ih treba regulisati ugovorom.

(3)Pozori$ni umjetnici koji su zaposleni u pozori$tu ne
mogu biti osnivaci ili ¢lanovi pozori$ne grupe, a mogu
biti angaZovani u njenim programima isklju¢ivo u
skladu sa odredbama ovog Zakona.

(4)Pozori$na grupa nema status pravnog lica.

(5)Na pozorisnu grupu odgovarajuée se primjenjuju
odredbe zakona kojim se ureduje status samostalnih
umjetnika.

Clan 53.
(Plan i program pozoriSne grupe)
Plan i program pozori$ne grupe donose osnivaci.

Clan 54.
(Odgovarajuéa primjena Zakona na pozoriSne grupe)
Odredbe ovog Zakona o obavljanju pozori$ne
djelatnosti od ¢lana 14. do ¢lana 18., odgovarajuce se
primjenjuju i na pozorisne grupe.

Clan 55.
(Obavljanje pozoris$ne djelatnosti samostalno u vidu
zanimanja)
Pozori$ni umjetnici, mogu se samostalno, u vidu
zanimanja, baviti pozorisnom djelatno$¢u, u skladu sa
propisima kojima se reguliSe rad samostalnih umjetnika.

Clan 56.
(Odgovarajuéa primjena Zakona na udruZenja
gradana)
Odredbe ovog Zakona o obavljanju pozori$ne djelatno-
sti od ¢lana 14. do ¢lana 18. odgovarajuce se primjenjuju i
na udruzenja gradana koja amaterski obavljaju pozorisnu
djelatnost u skladu sa zakonom.

DIO CETVRTI - POZORISNI UMJETNICI I DRUGI

POZORISNI DJELATNICI
POGLAVLJE I. - NOSIOCI POZORISNE
DJELATNOSTI

Clan 57.

(Pozorisni umjetnici)

(1) Pozori$ni umjetnici u smislu ovog Zakona su: dramski
glumci, reditelji, operni solisti, operni reditelji,
dirigenti, baletni solisti, pedagozi baleta, balet
majstori, koreografi, ¢lanovi opernog hora, ¢lanovi
baletnog zbora, Clanovi orkestra, solisti, dramaturzi,
scenografi, kostimografi, korepetitori, inspicijenti-
sufleri, inspicijenti-asistenti reditelja, producenti,
solisti narodnih igara, ¢lanovi ansambla narodnih
igara, glumci animatori lutki, reditelji lutkari, te
kreatori i vajari lutki i maski.

(2) Majstori tona, majstori scenske rasvjete, $minkeri,
vlasuljari i drugi pozori$ni radnici koji obavljaju
poslove i radne zadatke direktno vezane za proces
pripreme scenskog djela, a koji se tradicionalno
smatraju tehni¢ckim zanimanjima, u sluc¢aju da imaju
umjetnicku edukaciju, pokazane rezultate i uspjeh u
radu te visok stepen umjetnicke kreativnosti, na
osnovu odluke direktora pozorista, a na prijedlog
umjetnickog rukovodioca ili umjetnickog savjeta,
mogu biti proglaseni pozorisnim umjetnicima.

Clan 58.
(Drugi pozoris$ni radnici)
Pozori$ni radnici su lica koja se amaterski bave

pozoriSnom djelatnoséu angazovana u udruzenjima
gradana registrovanim za obavljanje pozoriSne djelatnosti
u skladu sa zakonom.

Odjeljak A.- Obavljanje pozori$ne djelatnosti zasnivanjem
radnog odnosa

Clan 59.
(Zasnivanje radnog odnosa sa pozoriSnim
umjetnicima)
(1) Odluku o prijemu u radni odnos donosi direktor
pozorista uz prethodnu saglasnost osnivaca koji
osigurava sredstva za osnivanje i rad.

(2) Pozorisni umjetnici radni odnos zasnivaju na osnovu
javnog konkursa koji se obavezno objavljuje u
dnevnim novinama, oglasnoj plo¢i i na zvani¢noj
internetskoj stranici pozorista.

(3) Javni konkurs se objavljuje u dnevnim novinama za
koje se objektivno moZe pretpostaviti da su dostupne
na podruc¢ju Zenic¢ko-dobojskog kantona.

(4) Nacin raspisivanja konkursa iz stava (2) ovog ¢lana,
kao i nacin provodenja konkursne procedure blize se
ureduju pravilima i op¢im aktima pozorista.

Clan 60.
(Audicija za prijem pozori$nih umjetnika u radni
0dnos)

(1) Za pozori$ne umjetnike prijavljene na konkurs iz ¢lana
59. ovog Zakona moze se organizovati audicija ili
drugi slican oblik provjere umjetnickih vjestina i
sposobnosti (u daljem tekstu: audicija).

(2) Audiciju iz stava (1) ovog ¢lana provodi struéna
komisija koju imenuje direktor pozorista i koja radi na
nacin propisan pravilima i op¢im aktima pozorista.

(3) Rezultati ostvareni na audiciji sastavni su dio ukupnog
sistema vrednovanja i bodovanja pozorisnih umjetnika
prijavljenih na konkurs prema utvrdenim kriterijima.

Clan 61.
(Ugovori o radu sa dramskim umjetnicima i
umjetni¢kim solistima)

(1) Dramski umjetnici i umjetni¢ki solisti u javnim
pozoriStima zasnivaju radni odnos zakljucivanjem
ugovora o radu na odredeno vrijeme u trajanju od
jedne do tri godine, odnosno za vrijeme trajanja uloge.

(2) Pozorisnom umjetniku nakon provedene tri godine
neprekidnog radnog staza u svojstvu pozorisnog
umjetnika u tom pozoristu, pozoriSte moze ponuditi
ugovor o radu na neodredeno vrijeme u skladu sa
Zakonom o radu.

Clan 62.
(Ugovori o radu sa pozori§nim umjetnicima u
kolektivnim umjetni¢kim tijelima)

(1) Pozori$ni umjetnici koji ¢ine kolektivna umjetnika
tijela orkestra, hora, baleta i plesa zasnivaju radni
odnos zakljuCivanjem ugovora o radu na odredeno
vrijeme u trajanju do tri godine.

(2) Pozorisnom umjetniku iz stava (1) ovog ¢lana nakon
tri godine radnog staza kao pozori$ni umjetnik u
pozoristu, pozoriSte moze ponuditi ugovor o radu na
neodredeno vrijeme u skladu sa Zakonom o radu.

(3) Blizi uslovi za zaklju¢ivanje ugovora o radu pozori$nih
umjetnika iz stava (1) ovog ¢lana ureduju se pravilima
i op¢éim aktima pozorista.

Odjeljak B. - Zaposljavanje

Clan 63.
(ProduZenje i prekid ugovora o radu sa pozoriSnim
umjetnicima)

(1) Sa pozorisnim umjetnicima sa kojima je, u skladu sa
ovim Zakonom, prethodno zaklju¢en ugovor o radu na
odredeno vrijeme, istekom ugovora moze se zakljuciti
novi ugovor o radu na odredeno vrijeme bez
raspisivanja konkursa i bez provodenja audicije i
konkursne procedure predvidene ovim Zakonom,
pravilima i op¢im aktima pozorista.

(2) U slucaju uzastopnog zakljucivanja ugovora o radu na
odredeno vrijeme sa pozori$nim umjetnicima, u skladu
sa odredbama ovog Zakona, ne sticu se uslovi za
zasnivanje radnog odnosa na neodredeno vrijeme,
osim u slu¢ajevima definisanim Zakonom o radu.

(3) Ugovor sa onim pozorisnim umjetnicima koji nisu bili
angazovani u prethodnom ugovornom periodu u
programima pozoriSta nece se produziti, izuzev u
slucaju bolesti ili drugog opravdanog odsustva
utvrdenog pravilima i opéim aktima pozorista.

(4) Pozori$ni umjetnici sa kojima se nece zakljuciti novi
ugovor o radu radi razloga iz stava (3) ovog ¢lana ili
nekog drugog opravdanog razloga, u skladu sa
Zakonom o radu i op¢im aktima pozorista, obavezno
se o tome obavjeStavaju pismenim putem, najkasnije
tri mjeseca prije isteka ugovora o radu.

(5) Po osnovu i u roku iz prethodnog stava ovog ¢lana,
pozorisnom umjetniku se moze ponuditi ugovor o radu
za obavljanje drugih poslova i zadataka, a u skladu sa
njegovom struénom spremom i radnim sposobnostima.

Clan 64.
(Zaposljavanje pozorisnih umjetnika po pozivu)

(1) Izuzetno od odredbi ¢lana 59. ovog Zakona, sa
pozorisnim umjetnicima radni odnos na odredeno
vrijeme u trajanju od najduze godinu dana moze biti
zasnovan i po pozivu, a iskljuc¢ivo vezano za angazman
u pojedinim projektima ili programima pozorista.

(2) Blizi uslovi zapoSljavanja pozori$nih umjetnika u
skladu sa stavom (1) ovog ¢lana ureduju se pravilima i
op¢im aktima pozorista.

(3) Na pozori$ne umjetnike zaposlene u skladu sa ovim
¢lanom ne primjenjuju se odredbe iz Clana 60. ovog
Zakona.

Clan 65.
(Zaposljavanje ostalih pozori$nih radnika)
Pozori$ni radnici koji nisu pozori$ni umjetnici radni
odnos zasnivaju zaklju¢ivanjem ugovora o radu, u skladu
sa ovim Zakonom, Zakonom o radu, kolektivnim
ugovorom, pravilima i drugim opéim aktima pozorista.

Clan 66.
(Zaposljavanje rukovodioca organizacionih jedinica)
(1) Ako u sastavu pozoriSta djeluje viSe organizacionih
jedinica, svaka moze imati rukovodioca.

(2) Uslovi i nac¢in zapoSljavanja rukovodioca organi-
zacione jedinice pozoriSta blize se utvrduje pravilima
pozorista.

(3) Rukovodioci organizacionih jedinica zasnivaju radni
odnos u pozoristu zakljuéenjem ugovora o radu na
odredeno vrijeme u trajanju od dvije ili tri godine, u
skladu sa pravilima, kolektivnim ugovorom i drugim
op¢im aktima pozorista.

(4) Ukoliko se sa radnikom iz stava (3) ovog ¢lana nece
produziti ugovor o radu kao rukovodiocem
organizacione jedinice, pozoriste treba, u skladu sa
potrebama i moguénostima, ponuditi ugovor o radu za
obavljanje drugih poslova i radnih zadataka, u skladu
sa radnim sposobnostima i struénom spremom radnika.

Clan 67.
(AngaZovanje pozoriSnih umjetnika u pozoristima i
ansamblima u kojima nisu zaposleni)

(1) Pozori$ni umjetnici zaposleni u javnom pozoristu
mogu, uz prethodnu pismenu saglasnost direktora
pozorista, organizovati ili suorganizovati dramske,
muzicke, operne, baletne, plesne i1 druge sli¢ne
umjetnicke ansamble u cilju povremenog pripremanja i
javnog izvodenja umjetnickih programa u ili izvan
pozorista u kojem su zaposleni.

(2) Pozorisni umjetnici u radnom odnosu u javnom
pozoristu mogu biti angazovani u radu drugih javnih i
privatnih pozoriSta u zemlji 1 inostranstvu, uz
prethodnu pismenu saglasnost direktora pozorista, a na
osnovu ugovora o medusobnoj saradnji pozorista.

(3) Saglasnost iz stavova (1) i (2) ovog ¢lana mora
sadrzavati uslove 1 rokove obavljanja odobrenih
poslova.

(4) Uslovi za davanje saglasnosti iz stavova (1) i (2) ovog
¢lana ureduju se pravilima i op¢im aktima pozorista.

Clan 68.
(AngaZman i prava vanjskih saradnika i umjetnika)
(1) Za potrebe izvodenja 1 ostvarivanja pojedinih
pozorisnih programa mogu se angaZovati vanjski
saradnici i umjetnici, o ¢emu odlucuje direktor
pozorista.

(2) Sa licima iz stava (1) ovog ¢lana zaklju¢uju se ugovori
u skladu sa Zakonom o radu.

(3) Pozorisni umjetnici koji su kao vanjski saradnici
angazovani u realizaciji pojedinog programa, imaju
pravo ucestvovati u razmatranju o svim pitanjima u
vezi sa tim programom, sve dok se isti nalazi na
repertoaru.

Odjeljak C. Sukob interesa

Clan 69.
(Sprjefavanje takmicenja pozoriSnog radnika sa
pozoristem)

(1) Pozori$ni umjetnici i drugi pozori$ni radnici zaposleni
u javnom pozoriStu mogu povremeno Obavljati
umjetnicke i druge poslove iz opisa svog radnog
mjesta koji su direktno ili indirektno vezani uz
pozorisnu djelatnost, i izvan pozorista u kojem su
zaposleni, isklju¢ivo uz prethodnu pismenu saglasnost
direktora pozorista.

(2) Direktor  pozorita moZe povremeno obavljati
umjetnicke i druge poslove iz opisa svog radnog
mjesta koji su direktno ili indirektno vezani uz

pozorisnu djelatnost, i izvan pozorista u kojem je
zaposlen, iskljuc¢ivo uz prethodnu pismenu saglasnost
Upravnog odbora pozorista.

(3) Poslovi iz prethodnog stava podrazumijevaju i
angazman u projektima i programima na filmu, radiju i
televiziji, kao i ostale oblike programa i manifestacija
u oblasti kulture, umjetnosti i industrije zabave.

(4) Saglasnost iz stava (1) ovog ¢lana mora sadrzavati
uslove i rokove obavljanja odobrenih poslova.

(5) Uslovi za davanje saglasnosti iz stava (1) ovog ¢lana
ureduju se pravilima i opéim aktima pozorista.

Clan 70.
(Sprjecavanje sukoba interesa)

(1) Lica koja su zaposlena u javnom pozoristu temeljem
ugovora o0 radu zaklju¢enog na duze od godinu dana ne
mogu biti osnivaci, suosnivaci niti direktori privatnog
pozorista ili pozori$ne grupe.

(2) Lica koja su zaposlena u javnom pozoriStu temeljem
ugovora o radu zaklju€enog na duze od godinu dana ne
mogu biti ¢lanovi upravljackih tijela ili odgovorna lica
u udruzenjima koja obavljaju pozoris$nu djelatnost u
skladu sa zakonom.

(3) Lica koja su zaposlena u javnom pozori$tu na duze od
godinu dana, duzna su u roku od 15 dana odreéi se
prava rukovodenja i upravljanja u privatnom pozoristu,
pozori$noj grupi ili udruzenju koje obavlja pozorisnu
djelatnost, odnosno prenijeti osnivacki ili suosnivacki
udio u privatnom pozoristu ili pozorisnoj grupi.

Clan 71.
(Prvak pozorista)

(1) Prvakom pozorista, odnosno drame, opere i baleta
moze postati naro€ito istaknuti pozori$ni umjetnik sa
najmanje 40 godina starosti i najmanje petnaest (15)
godina profesionalnog umjetni¢kog angazmana, sa
istaknutom  pozoriSnom reputacijom, uspjeSnom
domacom i medunarodnom umjetnickom karijerom te
osvojenim nagradama i priznanjima, na prijedlog
direktora ili umjetnickog savjeta pozorista u kojem je
zaposlen.

(2) Kriteriji i postupak za izbor prvaka iz stava (1) ovog
¢lana utvrduje se pravilima i op¢im aktima pozorista.

Clan 72.
(Prestanak ugovora o radu)

Radni odnos pozori$nih umjetnika i radnika prestaje u
skladu sa Zakonom o radu i ovim zakonom. Ugovor o
radu sa pozori$nim umjetnikom i pozorisnim radnikom
moze biti raskinut i prije isteka vremena na koji je
zakljuCen pod uslovima i na nacin utvrden Zakonom o
radu, kolektivnim ugovorom, op¢im aktima pozorista, te u
slu¢aju nepostivanja odredbi ovoga zakona.

DIO PETI - NADZOR

Clan 73.
(Nadzor nad zakonitosti rada pozorista)

(1) Nadzor nad zakonitosti rada pozorista i drugih pravnih
lica koja se bave pozorisnom djelatnoséu, pozorisnih
grupa 1 pozorisSnih ansambala vrS§i nadlezno
ministarstvo.

(2) Nadzor nad provodenjem odredbi ovog Zakona i
propisa donesenih za njegovo provodenje vrsi
Ministarstvo.

Clan 74.
(Nadzor nad finansijskim poslovanjem)
Nadzor nad finansijskim poslovanjem osniva¢ moze
obavljati neposredno putem Nadzornog odbora, nadleznog
ministarstva ili putem ovlastene revizorske kuce.

DIO SESTI - KAZNENE ODREDBE

Clan 75.
(Novcane kazne za prekrsaje)

(1) Nov¢anom kaznom od 1.000 do 5.000 KM kaznit ¢e se
za prekrSaj pozoriste i drugo pravno lice koje se bavi
pozorisnom djelatnosc¢u kao i pravno lice iz ¢lana 19.
ovog Zakona ako:

(a) ne utvrdi i javno ne objavi umjetni¢ku koncepciju,
opée smjernice repertoarske politike, godisnji
repertoarski plan ili ne najavi gostovanje umjetnika
iz zemlje i inostranstva (¢lan 15.);

(b) ne dostavi godi$nji program rada i repertoar, te
izvjesStaj o njihovom izvr§avanju najmanje jednom
godisnje, na zahtjev osnivaca (¢lan 36.);

(2) Za prekrSaj iz stava (1) ovog €lana kaznit ¢e se i
odgovorno lice u pozoristu, odnosno drugom pravnom
licu koje se bavi pozorisnom djelatnos¢u, kao i
pravnom licu iz ¢lana 19. ovog Zakona nov¢anom
kaznom od 500 do 1.000 KM.

(3) Za prekr$aj iz stava (1) ovog ¢lana kaznit ¢e se i
pojedinac, ¢lan pozori$ne grupe, novéanom kaznom od
100 do 1.000 KM.

Clan 76.
(Nov¢ane kazne za prekriaje)

(1) Novéanom kaznom od 1.000 do 3.000 KM kaznit ¢e se
za prekr$aj pozoriSte, odnosno drugo pravno lice koje
se bavi pozoriSnom djelatno$¢u, kao i pravno lice iz
¢lana 19. ovog Zakona ako:

a) u propisanom roku ne podnese prijavu za upis u
registar pozoriSta, odnosno pozorisnih grupa i drugih
pravnih lica koja se bave pozorisSnom djelatnoséu
kod Ministarstva (¢l. 9., 19., 48., 50. 1 53.);

b) ne ¢uva dokumentacioni materijal i ne vodi
evidenciju tekuceg rada (¢lan 16. stav (1) i €lan 17.);

c) ako u propisanom roku svoju organizaciju i
poslovanje ne uskladi sa odredbama ovog Zakona
(¢lan 73.).

(2) Za prekrsaj iz stava (1) ovog €lana kaznit ¢e se i
odgovorno lice u pozoristu, odnosno drugom pravnom
licu koje se bavi pozorisnom djelatno$¢u novéanom
kaznom kao i pravnom licu iz ¢lana 19. ovog Zakona
od 300 do 1.000 KM.

(3) Za prekr$aj iz stava (1) ovog Clana kaznit ¢e se i
pojedinac, ¢lan pozori$ne grupe, novéanom kaznom od
100 do 1.000 KM.

DIO SEDMI - PRELAZNE I ZAVRSNE ODREDBE

Clan 77.
(Rok za uskladivanje organizacije i akata)
Pozorista su obavezna u roku od 60 dana od dana
donosenja akata iz ¢lana ovog Zakona, uskladiti svoju
organizaciju i akte s odredbama ovog Zakona.

Clan 78.

(Rok za imenovanje rukovodilaca organizacionih

jedinica)

Imenovanje rukovodilaca organizacionih jedinica
unutar pozorista obavit ¢e se u roku od 90 dana od dana
donosSenja pravila pozoriSta usaglasenih sa odredbama
ovog zakona.

Clan 79.
(Ravnopravnost i proporcionalna zastupljenost)

(1) Sve imenice i pojmovi koji se odnose na pojedine
funkcije i pozori$ne i druge radnike, upotrijebljene u
ovom zakonu samo u muskom ili samo u zenskom
rodu, odnose se na oba spola.

(2) Kod imenovanja organa ustanove obezbijedit ¢e se
proporcionalna zastupljenost konstitutivnih naroda i
ostalih, kao i ravnopravna zastupljenost spolova.

Clan 80.
(Obaveza donosenja podzakonskih akata)
(1) Ministarstvo ¢e donijeti akte iz ¢l. 12. i 17. ovog
Zakona u roku od 60 dana od dana stupanja na snagul.

(2) Do donosSenja akata iz €l. 12. i 17. ovog Zakona,
primjenjivat ce se odgovarajuce odredbe:

a) Pravilnika o tehnickim i kadrovskim uslovima za
osnivanje i rad pozorista ("Sluzbeni list SRBiH",
broj 23/78) i

b) Uputstva o nadinu ¢uvanja dokumentacionog
materijala i vodenja evidencije tekuéeg rada
pozorista ("Sluzbeni list RBiH", broj 23/78).

Clan 81.
(Brisanje iz sudskog registra)

(1) Postojece pozoriste koje ne uskladi svoju unutra$nju
organizaciju i poslovanje sa odredbama ovog Zakona u
roku od 90 dana od dana stupanja na shagu ovog
Zakona ili se ne upiSe u poseban registar pozorista kod
nadleznog ministarstva u roku od 6 mjeseci od dana
donosenja propisa iz c¢lana 9. stav ovog Zakona,
prestaje sa radom i brisat ¢e se iz Registra.

(2) Pozorisna grupa kao i pravno lice koje se bavi
pozorisnom djelatnos¢u duzno je da se u roku od Sest
mjeseci od dana stupanja na snagu ovog Zakona upise
u poseban registar kod Ministarstva.

Clan 82.
(Prijenos prava osnivaca)

Osniva¢ moze, na prijedlog izvrSnog tijela, prenijeti
prava osnivata na postojeim javnim ustanovama
osnovanim radi obavljanja pozori$ne djelatnosti na drugi
nivo vlasti, u slu¢aju postojanja javnog interesa i ako se u
tome postigne medusobni sporazum.

Clan 83.
(Prestanak vaZenja Zakona)
Stupanjem na snagu ovog Zakona, prestaje da vazi
Zakon o pozorisnoj djelatnosti ("Sluzbene novine
Zenicko-dobojskog kantona™, br. 03/02).

Clan 84.
(Stupanje na snagu)
Ovaj zakon stupa na shagu osmog dana od dana
objavljivanja u ,,SluZbenim novinama Zeni¢ko-dobojskog
kantona“.

